
Lluniwyd y gwasanaeth eleni gan

Y Parchedig Owain Llyr Evans

Caerdydd

HEDDWCH yw ein thema eleni ac yma ceir gwasanaeth ar gyfer oedran Cynradd ac Uwchradd.  Mae croeso i chi addasu’r gwasanaeth, gwahodd siaradwr ac i wneud casgliad yn ôl yr hyn a ddymunwch. 

Adran Cyd-ddyn a Christ Urdd Gobaith Cymru

Llinos Roberts – Gwersyll Glanllyn, Llanuwchllyn, Y Bala Gwynedd LL23 7ST 01678 541008

GWASANAETH SUL yr URDD 2004 - CYNRADD

Arweinydd

Croeso i wasanaeth Sul yr Urdd. Heddiw ‘rŷn ni’n mynd i feddwl am ‘Heddwch’. 

Glywsoch chi erioed am Sant Fransis?  Dyn addfwyn iawn oedd Ffransis.  Cafodd ei eni yn yr Eidal tua 800 mlynedd yn ol.  Lluniodd Ffransis weddi enwog sy’n cael ei defnyddio hyd heddiw.

Gawn ni ymdawelu ar ddechrau’r gwasanaeth trwy wrando ar Tecwyn Ifan yn canu gweddi Sant Ffransis. 

Gweddi Sant Ffransis – Tecwyn Ifan. Trac 14. Goreuon Tecwyn Ifan

Neu – gellir llungopio’r weddi yma ar gyfer y gynilleidfa ymlaen llaw

Gawn ni ddechrau ein gwasanaeth drwy weddio gweddi Sant Ffransis gyda’n gilydd.

Pawb: Arglwydd, gwna fi’n offeryn dy hedd,

Chwith: Lle mae casineb,

Dde: boed i mi hau cariad

Chwith: Lle mae camwedd,

Dde: maddeuant.

Chwith: Lle mae amheuaeth,

Dde: ffydd.

Chwith: Lle mae anobaith,

Dde: gobaith.

Chwith: Lle mae tywyllwch,

Dde: goleuni.

Chwith: Lle mae tristwch,

Dde: llawenydd.

Pawb: Amen.

Emyn:

Rhif 857 Caneuon Ffydd

Dona nobis pacem in terra…

Rhoddir llawer iawn o enwau gwahanol ar Iesu Grist yn y Beibl.  Ceir rhai yn yr Hen Destament, a llawer eto yn y Testament Newydd. 

Dyma ………(enwau’r plant)……… i gyflwyno myfyrdod cyntaf y gwasanaeth:

ENWAU IESU

Wrth chwilio y Beibl o glawr i glawr,
Ceir enwau a theitlau ein Gwaredwr mawr.
Yn wahanol i’r mwyaf a geir yn y byd,
Mae Iesu’n llanw ei deitlau i gyd.
A

Yr Atgyfodiad mawr.
Athro i’n dysgu yng ngwersi’r nef, Arglwydd arglwyddi yw Ef
B

Brenin y brenhinoedd yw, Bugail da a Bara Duw.
C

Ceidwad, Craig, Conglfaen, Cyfaill.
Cyfamod, Cennad, Crist, Cysur ydyw Ef i’r trist,
Cyntaf Un o bawb yw Ef, Cyfoeth byd a chyfoeth nef.
D

Doethineb a Delw Duw.
Duw cadarn yw, Duw gyda ni.
E

Eiriolwr gyda’r Tad, mae’n Emaniwel i ninnau.
Ff

Ef yw’r Ffordd, a Ffynon ydyw sydd yn golchi a disychedu.
G

Gwas a Gwaredwr ydyw, Gobaith pobl a Gallu Duw.
Y Gair ydyw - Gair y bywyd, Gair Duw, Gwirionedd pur,
Gwir oleuni Duw.
H

Haul Cyfiawnder, Hyfrydlais per,
a gwyn eu byd y rhai a’i hadwaenai Ef.
I

I fyd mewn poen a braw – Iachawdwr.
L

Lili brydferth y dyffrynoedd – yn haeddu gwir addoliad.
Hyfrydwch sy’n ei gwmni, mae hedd yng nghwmni’r Lili.
Ll

Llun ydyw o gariad Duw ein Tad.
Mae’n Lloches rhag gwaetha’r storm.
Ef sydd wrth y Llyw.
Llew o lwyth Jwda, mae Ef o’n hochor ni.
M

Meseia, Mab Dafydd, Mab y Dyn.
Mab Duw a ddaeth yn fab i Saer.
Maen ydyw – sylfaen gref.
Maen tramgwydd i rhai, a chraig rhwystr.
N

Noddfa ydyw rhag y storm a’i rym,
Gwyr ei bobl am y cryfder
a wna pob gelyn yn ddim.
O

Oen Duw.
Os yw’n Alffa, mae’n Omega, y cyntaf a’r olaf un.
P

Proffwyd, Prynwr, Pennaeth, 
Pentywysog a Pherffeithydd ein ffydd.
R

Rhosyn Saron yw ei enw, rhosyn y rhosynnau yw.
Yn ei berson mae’n Rhyfeddol – rhyfeddod mwya’r oesoedd.
S

Sanct, Sanct Duw, a gwir sancteiddrwydd,
Seren Fore, Sylfaen gre’.
T

Tywysog Tangnefedd i uno trigolion holl wledydd terfysglyd y byd.
Tyst, Teml, Tan yw Ef. Ef yw Trysor trysorau y nef.
U

Dywed adnod fwya’r Beibl i gyd, am gariad Duw yn rhoi ei Unig Fab i ni.
Ni chollir neb a’i dderbyn Ef.  Derbyniwn hwn yn Arglwydd, a byddwn byw bob dydd o’n hoes i garu Duw.
Cyd adrodd:

Ymgrymed pawb i lawr
i enw’r addfwyn Oen,
yr enw mwyaf mawr
erioed a glywyd sôn:
y clod, y mawl, y parch a’r bri
fo byth i enw’n Harglwydd ni.

                                                                                                 William Williams

Emyn:
Rhif 867
Heddwch ar ddaear lawr…

Arweinydd

Trown yn awr at eiriau Eseia - un o broffwydi mawr yr Hen Destament - sydd yn disgrifio Iesu fel - Tywysog heddychlon.

Yn yr Oesoedd Canol, fe arferai’r marchogion gario tarian yn eu llaw chwith a chleddyf yn eu llaw dde.

Dyma Plentyn 1 a plentyn 2, y naill a’r llall yn dal tarian (wedi’u gwneud o garbord a dolen ar y cefn)  a chleddyf (un blastig rhad o siop deganau).  Beth y mae’n rhaid i Plentyn 1 a plentyn 2 ei wneud er mwyn ysgwyd llaw?  I ddangos cyfeillgarwch, mae’n rhaid i Plentyn 1 a plentyn 2 roi eu cleddyfau, pethau sy’n brifo pobl, o’r neilltu. (Mae’r plant yn gwneud hynny ac yn ysgwyd llaw.)

Dyna’n union oedd gan Eseia mewn meddwl pan ysgrifenodd, slawer slawer dydd yn ôl.

Darllen:
Eseia: 2: 1 - 5
Myfyrdod swnllyd yw’r ail fyfyrdod yn ein gwasanaeth:
DRYMIAU HEDDWCH – plant i chwarae drymiau

O Sul i Sul gweddiwn am heddwch i’n byd.

O ddydd i ddydd, mae’r newyddion yn llawn newyddion drwg.
O ddydd i ddydd, mae gwallgofrwydd pethau’n crynhoi a heddwch 

yn hongian ar edau denau, dynn. 
O am gael gweld byd o gariad a heddwch…
Mae’r gobaith hwn yn llenwi ein gweddiau.
Ond mae’r gweddiau rhain yn boddi mewn môr o sŵn –
Swn cenhedloedd yn rhyfela, yn bygwth, yn procio o hyd –
A ninnau yn gorfod gwrando ar swn rhyfel, swn pobl yn dioddef.
LLAWER O SWN AFLAFAR – ar y drymiau
Sŵn poen.
Sgrech y rhai sy’n dioddef gan ganlyniadau erchyll rhyfel:
UN BANG – pobl Rwanda,
UN BANG – pobl Iraq,
UN BANG – pobl Afghanistan,
UN BANG  - pobl Sudan.
UN BANG – pob lliw a llun o bobl Dduw - pob un a’i waed yn llifo’n goch.
Mae cymaint o siarad am heddwch, cymaint o obeithio, cymaint o freuddwydio, cymaint o ddyheu. 
Ond mor aml mae mwy o bobl sydd a'u heddwch yn eu tafodau mewn dweud nag sydd a'u heddwch yn eu dwylo mewn gwneud. 
Nid oes digon o gariad. 
Heb fod gennym gariad, mae’r holl siarad hwn am heddwch fel efydd swnllyd.
DRYMIAU – Heddwch

Neu symbal aflafar…
SWN AFLAFAR
Gwnawn ein gorau i siarad â’n gilydd, ond yn rhy aml mae ein trafod yn troi’n gystadleuaeth o sgrechiadau a sibrydion.
SWN DRWM MAWR YN BODDI SWN DRWM BACH
Ond y swn sydd yn boddi pob swn arall yw swn traed yn martsio i rhyfel.
BÎT MILITARAIDD, YN CODI I GRESCENDO
Ers 1945 bu ugeiniau o rhyfeloedd - dros 150 o rhyfeloedd. 
15 miliwn yn gelain. 
Ar draws Ewrop, y dwyrain canol, y dwyrain pell mae ceffyl gwelw-lwyd wedi marchog – enw ei farchog yw marwolaeth.
SWN CARNAU CEFFYLAU
Mae hwn wedi marchog i fewn i’n dinasoedd, trefi a’n pentrefi.
Mae hwn wedi marchog dros ddiniweidrwydd ein plant –
Plant a phobl ifanc yn meddwl, siarad a chwarae’n rhyfelgar
Am na welsant na chlywed dim amgenach.
Yn Hiroshima clywid swn ei garnau ar y 6ed o Awst 1945, am chwarter i wyth y bore.
Daeth holl glociau’r ddinas i stop y foment honno…
Dychmygwch swn cloc yn stopio…
BÎT UNIGOL…YN TAWELU’N SYDYN
Dywedodd rhywun rhywdro mae’r unig beth sydd angen i sicrhau llwyddiant drygioni yw i bobl dda wneud dim byd.

Rhaid i ni godi llais…
Rhaid danfon negeseuon o gyfeillgarwch a chymod…
Fe wyddom i gyd am yr apēl argyfwng cendelaethol i longau ar y môr?
DRYMIAU YN TARRO SIGNAL S…O…S
Efallai mae dyna’r neges gallwn ei ddanfon i’n brodyr a chwiorydd led led byd – SOS – Save our Souls
Ar draws y rhwystrau sy’n gwahanu hil wrth hil…
S O S 
Ar draws y rhwystrau sy’n gwahanu pobl o grefyddau gwahanol…
S O S
Ar draws pob pechod a bai…
Ar draws pob casineb a chenfigen…
Ar draws pob balchder a gwag-ogoniant
Ar draws pob rhagfarn a dallineb calon
Ar draws pob bwriad drwg a chymhelliad amhur.
DRYMIAU YN TARRO SIGNAL S…O…S
A phwy a wyr pe bawn yn dysgu cyfrinach tangnefedd a chariad Duw, 

pe bawn yn cerdded llwybr brawdgarwch, pe bawn ni’n dysgu beth yw 

gwir gyfathrebu – gwrando ar bobl, byd gyda phobl; efallai wedyn y 

buaswn yn clywed rhywbeth aruthrol bwysig; yn dawel, dawel – swn 

curiad calon y plant – swn curiad calon y plant sydd yn aros i gael ei 

geni, sydd yn aros i cael etifeddu’r ddaear – swn curiad calon ein plant 

a phlant ein plant.
CURIAD CALON
Gweddi’r Rhyfeloedd 

gan Arfon Wyn
Tud. 70. Dewch at eich Gilydd. [Ar gael drwy Swyddfa’r Urdd]
Emyn:
Rhif 867.
Efengyl Tangnefedd…

Y Fendith
GWASANAETH SUL yr URDD 2004 - UWCHRADD

Arweinydd

Croeso i wasanaeth Sul yr Urdd. Heddiw ‘rŷn ni’n mynd i feddwl am Heddwch. 

Dyn addfwyn iawn oedd Ffransis. Cafodd ei eni yn yr Eidal tua 800 mlynedd yn ôl.  Lluniodd Ffransis weddi enwog sy’n cael ei defnyddio hyd heddiw.

Gawn ni ymdawelu ar ddechrau’r gwasanaeth trwy wrando ar Tecwyn Ifan yn canu gweddi Sant Ffransis. 

Gweddi Sant Ffransis – Tecwyn Ifan. Trac 14. Goreuon Tecwyn Ifan

Neu - gellir llungopio’r weddi yma ar gyfer y gynilleidfa ymlaen llaw
Gawn ni ddechrau ein gwasanaeth drwy weddio gweddi Sant Ffransis gyda’n gilydd.

Pawb: Arglwydd, gwna fi’n offeryn dy hedd,

Chwith: Lle mae casineb,

Dde: boed i mi hau cariad

Chwith: Lle mae camwedd,

Dde: maddeuant.

Chwith: Lle mae amheuaeth,

Dde: ffydd.

Chwith: Lle mae anobaith,

Dde: gobaith.

Chwith: Lle mae tywyllwch,

Dde: goleuni.

Chwith: Lle mae tristwch,

Dde: llawenydd.

Pawb: Amen.

Emyn:
Rhif 857 Caneuon Ffydd

Dona nobis pacem in terra…

Rhoddir llawer iawn o enwau gwahanol ar Iesu Grist yn y Beibl. Ceir rhai yn yr Hen Destament, a llawer eto yn y Testament Newydd. 

Dyma ………enwau’r pobl ifanc……… i gyflwyno myfyrdod cyntaf y gwasanaeth:

ENWAU IESU

Wrth chwilio y Beibl o glawr i glawr,
Ceir enwau a theitlau ein Gwaredwr mawr.
Amrywiol eu hystyr, pob enw’n gytun,
A hedd yn ei fynwes, a chariad ar ei fin.
Yn wahanol i’r mwyaf a geir yn y byd,
Mae Iesu’n llanw ei deitlau i gyd.
A

Yr Alffa tragwyddol, yr Atgyfodiad mawr.
Athro i’n dysgu yng ngwersi’r nef, Arglwydd arglwyddi yw Ef
B

Brenin y brenhinoedd yw, Bugail da a Bara Duw.
Ef yw Bywyd yr holl fyd, arno rhown ein serch a’n bryd.
C

Ceidwad, Craig, Conglfaen, Cyfaill wisgodd goron ddrain.
Cyfamod, Cennad, Crist, Cysur ydyw Ef i’r trist,
Cyntaf Un o bawb yw Ef, Cyfoeth byd a chyfoeth nef.
D

Doethineb a Delw Duw a’i ddawn, Doniau’r Duwdod ynddo a gawn.
Duw cadarn yw, Duw gyda ni, yn gymorth i wynebu llu.
E

Eiriolwr gyda’r Tad, Esgob ydyw i’n heneidiau,
mae’n Emaniwel i ninnau.
Ennaint gwerthfawr tywalltiedig yw Ef, ac Etifedd daear a nef.
Ff

Ef yw’r Ffordd, a Ffynnon ydyw sydd yn golchi a disychedu.
G

Gwâs a Gwaredwr ydyw, Gobaith pobl a Gallu Duw.
Gwinwydden, Gwreiddyn Jesse a Gwlith i bobl Dduw.
Gair ydyw - Gair y bywyd, Gair Duw, Gwirionedd pur,
Goleuni, Gwir oleuni wrth gerdded pob tywyll dir.
H

Hiliogaeth Dafydd, Haul Cyfiawnder, Hyfrydlais per,
a gwyn eu byd y rhai a’i hadwaenai Ef.
I

I fyd mewn poen a braw – Iachawdwr.
Llawenydd rydd i’r trist, a Iechydwriaeth lawn.
L

Lili brydferth y dyffrynoedd – yn haeddu gwir addoliad.
Yn nyffryn gostyngeiddrwydd, gwelir Ef, yn datguddio Dwyfol anian.
Hyfrydwch sy’n ei gwmni, mae hedd yng nghwmni’r Lili.
Ll

Lladmerydd. Llun ydyw o gariad Duw ein Tad.
Mae’n Lloches rhag gwaetha’r storm.
Mewn cyni a chaledi Ef sydd wrth y Llyw.
Llew o lwyth Jwda, mae Ef o’n hochor ni.
M

Meseia, Mab Dafydd, Mab y Dyn.
Mab Duw a ddaeth yn fab i Saer.
Maen ydyw – sylfaen gref.
Maen tramgwydd i rhai, a chraig rhwystr.
N

Noddfa ydyw rhag y storm a’i grym,
Gwyr ei bobl am y cryfder
a wna pob gelyn yn ddim.
O

Mae’n offeiriad. Oen Duw, Offrwm Duw ar allor dyn.
Os yw’n Alffa, mae’n Omega, y cyntaf a’r olaf un.
P

Priodfab, Proffwyd, Prynwr, Pennaeth, 
Pentywysog a Pherffeithydd ein ffydd.
R

Rhosyn Saron yw ei enw, rhosyn y rhosynnau yw.
Yn ei berson mae’n Rhyfeddol – rhyfeddod mwya’r oesoedd.
S

Sanct, Sanct Duw, a gwir sancteiddrwydd,
Sylfaen gre’
Seren Fore eglur,
Gloyw saeth o fwa’r ne’.
T

Tywysog Brenhinoedd y ddaear i gyd,
Tywysog Tangnefedd i uno trigolion holl wledydd terfysglyd y byd.
Tyst, Teml, Tan yw Ef. Ef yw Trysor trysorau y nef.
U

Dywed adnod fwya’r Beibl i gyd, am gariad Duw yn rhoi ei Unig Fab i ni.
Ni chollir neb a’i dderbyn Ef. Derbyniwn hwn yn Arglwydd, a byddwn byw bob dydd o’n hoes i garu Duw.
Cyd-adrodd:

Ymgrymed pawb i lawr
i enw’r addfwyn Oen,
yr enw mwyaf mawr
erioed a glywyd sôn:
y clod, y mawl, y parch a’r bri
fo byth i enw’n Harglwydd ni.

                                                                                               William Williams
Emyn:
Rhif 867
Heddwch ar ddaear lawr…

Trwon yn awr at eiriau Eseia - un o broffwydi mawr yr Hen Destament - sydd yn disgrifio Iesu fel - Tywysog heddychlon.

Darllen:
Eseia: 2: 1 - 5
Myfyrdod 2:

CYFWELD ESEIA

Cyflwynydd

Mae'r chweched bennod o broffwydoliaeth Eseia yn disgrifio Duw'n ymddangos yn ei holl ogoniant rhyfeddol i wr ifanc yn y Deml ac yn ei alw i fod yn broffwyd. 'Roedd Eseia'n wr llys i’r brenin Useia ac yn wleidydd addawol. Cyfarfru Eseia a brenin mwy nac Useia yn y deml y diwrnod hwnnw, a chawn ddarlun llachar ganddo, o fawredd a gogoniant sanctaidd y Brenin Mawr. Fe daflwyd Eseia i wasanaeth Duw ar adenydd y welediagaeth fawr a gafodd. Paratoad sydyn fu ei baratoad ef, ac eto 'roedd yn baratoad digon sicr, digon pendant i beri iddo barhau yn y gwaith am weddill ei oes. Bu hwn wrthi am dros ddeugain mlynedd yn defnyddio'i grebwyll gwleidyddol sanctaidd i geisio argyhoeddi arweinyddion Jwda i beidio ag ymddiried mewn balance of power politics rhwng yr Aifft i'r gorllewin ar y naill law, ac Assyria i'r dwyrain ar y llall ond yn hytrach i ymddiried yn arweiniad Duw yr achubydd.

Pleser a braint o'r mwyaf yw cael cwmni Eseia ar y rhaglen y bore 'ma.
Eseia. . .croeso atom.

ESEIA - Diolch. . .

Ti wastad yn son am yr Un a ddaw - Gwas yr Arglwydd, ein Gwaredwr ni. 
A wnei di, a fedri di ddweud rhagor wrthym amdano?

Dim ond hyn, yn syml. . .fe ddaw. . .yn wir fe ddaw.

Fel brenin yn disgyn o'r nefoedd, gyda swn a than a holl ogoninat, nerth a rhyfeddod yr Arglwydd Dduw ganddo yn ei feddiant.

Na, nid felly mae gen i ofn. . .
Fe ddaw'n ddistaw, yn ddi-stwr; di-ffws a di-seremoni.
Wele merch ifanc yn feichiog, a phan esgor ar fab, fe'i geilw Imanuel, Duw gyda ni.

Wyt ti o ddifri yn disgwyl i ni gredu y daw Gwas yr Arglwydd i'r byd yn faban bychan?

Ydw. . .dydi'r peth ddim yn gwneud rhwy lawer o synnwyr i finnau 'chwaith.
Ond gymaint a hyn dwi'n gwybod - fe ennir bachgen. Mab a roed i ni.

Arglwydd y Lluoedd yn faban - amhosibl Eseia.

Y mae'n sicr, yn gwbwl wir - oherwydd, yn union oherwydd, y mae'n amhosibl.
Mab a roed i ni,
Bydd yr awdurdod ar ei ysgwydd.
Fe'i gelwir cynghorwr rhyfeddol, cawr o ryfelwr, tad bythol, tywysog heddychlon. . .
(Yn torri ar draws) Cawr o ryfelwr. . .ni fydd diwedd ar ei lywodraeth.
Brenin anorchfygol fydd gennym felly, i'n rhyddhau ni o afael ein gormeswyr a chodi'r bobl yn uchel.

(Yn torri ar draws) Na mae'n flin gennyf.

Ond os bossib Eseia, Gwas yr Arglwydd fydd yn difa ein gelynion ?

Efallai mae ein gelynion fydd yn ei ddifa ef.

Sut fedri di ddweud hynny?

Mae'r holl beth mor anodd egluro. . .
Dwi'n deall ac eto dwi ddim yn deall
Mae'r peth yn eglur ond eto'n aneglur
Ie hwn fydd Gwas yr Arglwydd ond gwas dioddefus. . .
Brenin, ie. . .ond brenin tlawd.

Nonsens. . .Nonsens hollol!

Medd yr Arglwydd, 'Nid fy meddyliau i yw eich meddyliau chi, ac nid eich ffyrdd chi yw fy ffyrdd i.'

Ond y bobl Eseia, pobl Dduw, fe ddaw'r bobl i'w amddiffyn ac i'w ddiogelu - ni fydd rhaid iddo ddioddef.

Caiff ei ddirmygu a'i wrthod gan bobl
yn wr clwyfedig, cyfarwydd a dolur. . .
Byddwn fel petaem yn cuddio'n hwynebau oddi wrtho, 
yn ei ddirmygu a'i anwybyddu.

Ei ddirmygu? Ei anwybyddu gennym ni. . .Byth!

Na, does modd i ddeall y pethau hyn.
Ein dolur ni a gymerodd, a'n gwaeledd ni a ddygodd.
Fe'i harchollwyd am ein troseddau ni, a'i glwyfo am ein hanwireddau ni:
'Roedd pris ein heddwch ni arno ef, a thrwy ei gleisiau ef y cawsom ni iachad.
Rydym ni i gyd wedi crwydro fel defaid, pob un yn troi i'w ffordd ei hun:
Rhoes yr Arglwydd arno ef ein beiau ni i gyd.

Nid yn unig y bydd Gwas ein Duw yn gorfod dioddef ond hefyd i farw - ar cyfan felly'n fethiant.

Methiant - na byth! Does modd i Arglwydd y Lluoedd fethu. Byth!

Ond beth am y bobl, beth ddaw o'r bobl heb arweiniad?

O farwolaeth daw bywyd:
O'r dioddef daw iechyd newydd. 
Allan o'r dryswch daw symylrwydd bendigedig
O dristwch daw llawenydd
O gywilydd daw balchder a hyder newydd.

Ond sut?

Llyncir angau am byth a bydd Arglwydd y Lluoedd yn sychu ymaith ddagrau oddi ar bob wyneb, ac yn symud ymaith gwarth ei holl bobl o'r holl ddaear.
Yn y dydd hwnnw de ddywedir 'Wele, dyma ein Duw ni. 
Buom yn disgwyl amdano i'n gwaredu: dyma'r Arglwydd y buom yn disgwyl amdano, gorfoleddwn a llawenychwn yn ei iachawrdwriaeth.

Diolch Eseia.

Diolch.
Emyn:
Rhif 868 Caneuon Ffydd
Ior, gwna fi’n offeryn dy hedd…

Gweddi’r Rhyfeloedd gan Arfon Wyn
Tud. 70. Dewch at eich Gilydd.
Myfyrdod swnllyd yw’r myfyrdod olaf yn ein gwasanaeth:
DRYMIAU HEDDWCH

O Sul i Sul

Desiyfwn heddwch i’n byd.
O ddydd i ddydd, arswydwn rhag orffwylltra ein hoes, dicter ein 

hamser ni.
O ddydd i ddydd, mae gwallgofrwydd pethau’n crynhoi a heddwch 

yn hongian ar edau denau, dynn. 
Oh am gael gweld byd o gariad a heddwch a chyfiawnder…
Mae’r gobaith hwn yn gytgan yn ein gweddiau, gweddiau distaw, 

gweddiau’r ystafell ddirgel.
Ond mae’r gweddiau rhain yn boddi mewn mor o swn –
Swn cenhedloedd yn ymgecru, yn bygwth, yn procio o hyd –
A ninnau yn syfrdan wrando ar swn rhyfel, swn pobl yn dioddef.

LLAWER O SWN AFLAFAR

Swn poen.
Sgrech y rhai sy’n dioddef gan ganlyniadau erchyll rhyfel:
UN BANG – y bobl a arteithiwyd
UN BANG – y bobl a glwyfwyd,
UN BANG – y bobl a ysbeiliwyd,
UN BANG  - y bobl a ddarniwyd.
UN BANG – pob lliw a llun o bobl Dduw - pob un a’i waed yn llifo’n goch.
Mae cymaint o siarad am heddwch, cymaint o obeithio, cymaint o freuddwydio, cymaint o ddyheu. 
Ond mor aml mae mwy o bobl sydd a'u heddwch yn eu tafodau mewn dweud nag sydd a'u heddwch yn eu dwylo mewn gwneud. 
Nid oes cariad. 
Heb fod gennym gariad, mae’r holl siarad hwn am heddwch fel efydd swnllyd.

DRYMIAU - Heddwch
Neu symbal aflafar…
SWN AFLAFAR

Gwnawn ein gorau i gyfathrebu a’n gilydd, ond yn rhy aml mae ein 

trafod yn troi’n gystadleuaeth o sgrechiadau a sibrydion.

              SWN DRWM MAWR YN BODDI SWN DRWM BACH
Ond y swn sydd yn boddi pob swn arall yw swn traed yn martsio 

i rhyfel.

                   BÎT MILITARAIDD, YN CODI I GRESCENDO

Ers 1945 bu ugeiniau o rhyfeloedd - dros 150 o rhyfeloedd. 
15 miliwn yn gelain. 
Ar draws Ewrop, y dwyrain canol, y dwyrain pell mae ceffyl 

gwelw-lwyd wedi marchog – enw ei farchog yw marwolaeth.

                                SWN CARNAU CEFFYLAU

Mae hwn wedi marchog i fewn i’n dinasoedd, trefi a’n pentrefi.
Mae hwn wedi marchog dros byrth ein meddwl, dros riniog ein 

henaid.
Mae hwn wedi marchog dros ddiniweidrwydd ein plant –
Plant a phobl ifanc yn meddwl, siarad a chwarae’n rhyfelgar
Am na welsant na chlywed dim amgenach.
Yn Hiroshima clywid swn ei garnau ar y 6ed o Awst 1945, am 

chwarter i wyth y bore.
Daeth holl glociau’r ddinas i stop y foment honno…
Dychmygwch swn cloc yn stopio…

BÎT UNIGOL…YN TAWELU’N SYDYN
Dywedodd rhywun rhywdro mae’r unig beth sydd angen i sicrhau llwyddiant drygioni yw i bobl dda wneud dim byd.

Rhaid i ni godi llais…
Rhaid danfon negeseuon o gyfeillgarwch a chymod…
Fe wyddom i gyd am yr apel argyfwng cendelaethol i longau ar y mor?
DRYMIAU YN TARRO SIGNAL S…O…S
Efallai mae dyna’r neges gallwn ei ddanfon i’n brodyr a chwiorydd led 

led byd – SOS – Save our Souls
Ar draws y rhwystrau sy’n gwahanu hil wrth hil…
S O S 
Ar draws y rhwystrau sy’n gwahanu pobl o grefyddau gwahanol…
S O S
Ar draws pob pechod a bai…
Ar draws pob casineb a chenfigen…
Ar draws pob balchder a gwag-ogoniant
Ar draws pob rhagfarn a dallineb calon
Ar draws pob bwriad drwg a chymhelliad amhur.

DRYMIAU YN TARRO SIGNAL S…O…S

A phwy a wyr pe bawn yn dysgu cyfrinach tangnefedd a chariad Duw, 

pe bawn yn cerdded llwybrau llethchwith brawdgarwch a thosturi, pe 

bawn ni’n dysgu beth yw gwir gyfathrebu – gwrando ar bobl, byd gyda 

phobl; efallai wedyn y buaswn yn clywed rhywbeth aruthrol bwysig; 

yn dawel, dawel, yn nyfnder distawrydd – swn curiad calon ein plant – 

swn curiad calon y plant sydd yn aros i gael ei geni, sydd yn aros i 

gael etifeddu’r ddaear – swn curiad calon ein plant a phlant ein plant.
                                       CURIAD CALON

Emyn:
Rhif 867.
Efengyl Tangnefedd…

Y Fendith

